
PRENTAR IN 
festir plátuna 

á eina trumlu í 
prentmaskinuni, leggur 
pappír í maskinuna 
og lit í kassan, og so 
er klárt at prenta. Eru 
nógvar síðir í bókini 
eru nógv plátuskift.

L IÐUGTGERÐ .  Tá 
prentarin er liðugur 

at prenta, verða plattarnir 
við prentaðu ørkunum 
koyrdir til liðugtgerðina.

Fyrst verða ørkini 
falsaði, t.v.s. at 

tey verða løgd saman, 

so síða 1 er fremst 
og síða 16 aftast.

Ørkini verða tald 
upp, so øll bókin 

liggur í rættari raðfylgju. 

So verður hvør 
bók seymað.

 Perman verður 
límað á bókina við 

lími, ið er 170° heitt.

Bókin verður skorin á 
trimum síðum og kemur 

liðug út, klár at pakka.

Skal bókin hava 
harða permu, 

verður bókabindið límað 
á við køldum lími.

Eskjurnar við lidnu 
bókunum verða so 

koyrdar á Bókamiðsøluna, 
ið syrgir fyri, at bøkurnar 
koma út í bókabúðirnar …

…og har kunnu 
tú og eg so keypa 

okkum bestu gávuna.

